
DIA DA SAUDE MENTAL

O dia 10 de outubro celebramos o Dia mundial da saude
mental. Este ano dedicase a estreita relacidon que existe entre
0os trastornos mentais e as enfermidades fisicas cronicas,
patoloxias cunha alta prevalencia na sociedade actual, e que
a miudo coexisten no mesmo individuo.

Por iso, o lema escollido para conmemorar este dia € “Saude
mental e enfermidades fisicas cronicas”.

Unha cuarta parte da poboacion mundial sofre algun trastorno
mental ao longo da sta vida e, segundo a prevision da
Organizacion Mundial da Saude, no ano 2030 a depresion sera
unha das principais causas de morbilidade.

Non hai dubida que o0s trastornos mentais seran as
enfermidades do século XXI e dende todos os poderes publicos
galegos somos conscientes que todos debemos estar
preparados para prestar a mellor atencion e darlle unha
resposta adecuada.

O aumento da expectativa de vida e o avellentamento da
poboacion modulan a morbilidade existente. Hoxe en todo o
mundo occidental, e tamén en Galicia, predomina o paciente
de idade avanzada, con distintas patoloxias e enfermidades
cronicas.

Neste contexto un dos principais ambitos de traballo € o da
prevencion, no que toda a sociedade debe estar involucrada.
Pois esta claro que os habitos de vida e costumes influen de



forma determinante na saude mental e nas enfermidades
cronicas. E € responsabilidade de todos promover que o0s
cidadans, dende a sua infancia, adquiran estilos de vida
saudables.

Por outro lado, a loita contra o estigma social relacionado coas
enfermidades mentais debe ser unha estratexia prioritaria nas
organizacions politicas e sanitarias, e asi recofiéceno
organismos internacionais, que sublitan a importancia da
concienciacion social sobre a saude mental.

O Parlamento de Galicia acredita firmemente que a
erradicacion do estigma asociado ao enfermo mental non
debe ser s6 unha prioridade, sendn tamén unha obriga. Entre
todos, debemos derribar os mitos fortemente arraigados na
nosa sociedade, a través da educacion, da informacion e do
traballo conxunto entre as institucions e toda a sociedade.

Apostamos porqgue a conmemoracion deste dia serva para
recordarnos a todos a importancia de vivir saudablemente e
de mellorar as condicions e a calidade de vida das persoas
gue padecen estas enfermidades.

Santiago de Compostela, 8 de outubro de 2010



